
 

 

 
Број/Broj: 03-50-1-1034-4-2/09 
Сарајево/Sarajevo 04.12.2009. godine 
 

ZAPISNIK 

4. sjednice Odbora za žalbe građana 

Parlamentarne skupštine Bosne i Hercegovine, 

održane 30.11.2009. godine 

Četvrtu sjednicu Odbora za žalbe građana Parlamentarne skupštine BiH sazvala je 

prva zamjenica predsjednika Odbora, Amela Bašić. 

 

Sjednici Odbora, u svojstvu članova, prisustvovali su: Borislav Radić – drugi 

zamjenik predsjednika, Danica Berić, Marijan Milićević i Hamida Karčić, te Aida Kreho - 

privremeni sekretar Odbora za žalbe građana Parlamentarne skupštine Bosne i Hercegovine. 

Opravdano odsutni bili su Mate Miletić i Ermin Pešto. 

  

Sjednica Odbora počela je u 12:30 sati. 

Nakon što je konstatirano da postoji kvorum, predložen je sljedeći  

 

DNEVNI RED 

1. Usvajanje zapisnika s 3. sjednice Odbora za žalbe građana Parlamentarne skupštine 

Bosne i Hercegovine; 

2. Razmatranje i poduzimanje aktivnosti propisanih Poslovnikom o radu Odbora za žalbe 

građana, a nakon njegovog usvajanja i objave u “Službenom glasniku BiH”, broj 84/09; 

3. Tekuća pitanja. 

 

Dnevni red je jednoglasno usvojen. 

 

Ad.1. Usvajanje zapisnika s 3. sjednice Odbora za žalbe građana Parlamentarne 

skupštine Bosne i Hercegovine 

Zapisnik s 3. sjednice Odbora za žalbe jednoglasno je usvojen.  

 



 

Ad.2. Razmatranje i poduzimanje aktivnosti propisanih Poslovnikom o radu Odbora za 

žalbe građana, a nakon njegovog usvajanja i objave u “Službenom glasniku BiH”, 

broj 84/09 

 Prva zamjenica predsjednika je, otvarajući raspravu o ovoj tačci Dnevnog reda, 

iznijela stav da treba odlučnije pristupiti zadatku obavještavanja građana Bosne i 

Hercegovine o početku rada Odbora za žalbe građana i upoznavanja građana sa zadatkom i 

osnovnim ciljem formiranja Odbora za žalbe građana. Svi članovi Odbora za žalbe podržali 

su navedeno, te odlučili da se u narednom periodu, putem sredstava javnog informiranja, te 

izradom i podjelom letaka i izradom panoa koji bi bili istaknuti na vidnim mjestima i 

dostupni svima, građanima Bosne i Hercegovine približi rad i djelovanje Odbora za žalbe 

građana.  

U vezi s tim, članovi Odbora jednoglasno su odlučili obratiti se Zajedničkoj službi 

Sekretarijata Parlamentarne skupštine BiH i Zajedničkoj komisiji za administrativne poslove 

Parlamentarne skupštine BiH, s molbom da se Odboru za žalbe građana odobre sredstva 

dovoljna za finansiranje navedenih aktivnosti. 

Nadalje, članovi Odbora jednoglasno su donijeli odluku da se uputiti Dopis prema 

Sektoru za opće poslove Parlamentarne skupštine, Odjelu pisarnice, sa molbom za davanjem 

informacije o dosada pristiglim žalbama na adresu Odbora za žalbe građana. 

Također, članovi Odbora jednoglasno su odlučili uputiti Urgenciju kojom će se tražiti 

dostavljanje odgovora na prethodne dopise upućene prema Parlamentarnoj skupštini BiH, a 

na koje članovi Odbora do održavanja 4. sjednice, nisu dobili odgovor.  

 

Ad.3. Tekuća pitanja 

U sklopu ove tačke Dnevnog reda, prva zamjenica predsjednika sugerirala je 

članovima Odbora organiziranje sastanka sa predstavnicima EUPM-a, imajući u vidu logičnu 

povezanost i srodnost poslova kojima se bave Odbor i Policijska misija Evropske unije, s 

ciljem unapređenja međusobne saradnje. Članovi Odbora jednoglasno su prihvatili prijedlog.  

 

Sjednica Odbora za žalbe građana Parlamentarne skupštine Bosne i Hercegovine 

završena je u 13:30 sati. 

 

                 Privremeni sekretar                                      Prva zamjenica predsjednika  

             Odbora za žalbe građana                                     Odbora za žalbe građana         

                       Aida Kreho                                                         Amela Bašić 


